Prof. dr. Haki KASUMI
NDIHMESA E ALI HADRIT NE TRAJTIMIN E FESE

Fusha e interesimit dhe e trajtimit té ¢éshtjeve shkencore,
, shogérore, kulturore, arsimore e té
|| tjera e Ali Hadrit ishte e gjeré dhe e
réndésishme. Ai ka léné gjurmé té
pashlyera dhe ka dhéné ndihmesé
jashtézakonisht té€ réndésishme dhe
shumé té dobishme edhe né trajtimin
e ¢éshtjes sé fesé né pérgjithési e sido-
mos né trajtimin e ¢éshtjeve té fesé te
shqiptarét. Eshté gjithashtu e vérteté
se ai nuk éshté marr né ményré té
vecanté me trajtimin e kétij fenomeni
shoqgéror por éshté e vérteté se ai ka pasur kulturé té gjeré e njohuri
té thella pér pérhapjen, rolin, ndikimin dhe pér specifikat e fes¢ te
shqiptarét. Maturia, kujdesi dhe mjeshtéria e shtruarjes dhe e trajtimit
té ¢éshtjeve té fesé, sidomos né tekstet e historisé€ s€ popullit shqiptar
pér shkolla fillore dhe t& mesme, éshté mase e dukshme dhe até, duke
filluar nga trajtimi i besimit te ilirét pér t&€ vazhduar me krishtenizmin
e islamizmin.

Profesor Ali Hadri e potenconte shpesh konstatimin se roli dhe
réndésia e fesé né historiné e shoqérisé njerézore ka qené shumé i
madh, dhe se duhet me kujdes té studiohet dhe trajtohet. Ai, e thek-
sonte shpesh, se kjo puné, te njé pjesé e madhe e popujve té botés
éshté kryer me sukses, ndérsa e shqetésonte fakti, se te ne shqiptarét,
as qé kishte filluar té béhej njé pérpjekje e tillé. I pakénaqur me njé
gjendje té tillg, ai konstatonte vazhdimisht né bisedat e shpeshta, me
ne bashképunétoret e tij: “ T€ ne shqiptarét nuk éshté trajtuar ende né
ményré t€ duhur dhe té ploté ¢éshtja e fesé”. I vetédijshém pér nevojén
dhe réndésiné e trajtimit shkencor té ¢éshtjes sé fesé te shqiptarét, ai
iu pérvesh punés dhe né ato pak shkrime té tija pér fené si fenomen

203



shogéror ( né tekstet shkollore t& historisé sé popullit shqiptar pér
shkolla fillore dhe té mesme ku ai ishte autor, né artikuj e studime té
ndryshme) i vuri themelet dhe kornizat e trajtimit shkencor té fesé né
historiografiné shqiptare né pérgjithési dhe sidomos té asaj né Kosové
né veganti.

Shembullin mé tipik t& pérkushtimit dhe t& pérpjekjeve pér
té shpjeguar dhe ngulitur te nxénésit esencén e kulturés sé besimit t&
paraardhésve tang- té iliréve, e gjejmé né tekstin e historisé s& popullit
shqiptar pér shkollat fillore dhe t& mesme, ku veg tjerash ai me té drejté
pérpiqet té fokusoi vémendjen pér té kuptuar ményrén dhe formén e té
besuarit, ¢ si thoté autori ishte : “besim i ngjashém me gjithé popujt e
tjeré qé u besonin objekteve dhe fenomeneve té natyrés”.! Konsideroj
me té drejté se theksimi qé ilirét e adhuronin mé sé shumti Diellin,2 nuk
ishte veprim i rastit, por i qéllimshém dhe se né kété ményré déshirohej
tu tregohej gjeneratave té té rinjve shqiptar se besimi i paraardhésve
té tyre ishte i larté, i ngrohté dhe madhéshtor si dielli. Edhe ndikimet
reciproke né fushén e besimit, qysh né kohén e lashté i shpjegon né
ményré té thjeshté, me shembuj konkret dhe natyrshém, gjithheré me
qéllim qé nxénési apo studiuesi té kuptoi dhe té& pranoi informatén. Ng-
jashém vepron edhe kur béné fjalé pér krishterimin si besim monoteist,
pér té cilin thoté: “né viset ilire filloi t& pérhapet qé nga shekulli i paré i
erés sé re.3 Profesor Ali Hadri jep vlerésim meritor por edhe kritik pér
kishén dhe pér rolin e saj gjaté historisé. “Kisha ka luajtur rol t€ réndg-
sishém né historiné e Shqipérisé mesjetare, por ajo shfrytézonte bujk-
robérit dhe mbronte interesat e veta ashtu edhe interesat e feudaléve,
né njérén ané, ndérsa né anén tjetér ka luajtur rol té réndésishém né
1émin arsimor, kulturor dhe artistik, pasi manastiret dhe kishat ishin
vatrat kryesore té kulturés, arsimit dhe té artit.> Shembujt e till¢ t& miré
dhe real t& zhvillimit historik t& kishés si sinonim i besimit t& krishteré
pér nxénésin dhe lexuesin ishin atraktiv dhe interesant.

| Ali Hadri, Historia e popullit shqiptar pér shkollat e mesme, Prishting, 1973, f.
33.
2Po aty.
3 Po aty, £.35.
4 Po aty, £.54.
5 Po aty. £.55.

Profesor Ali Hadri, né ményré eksplicite, né té gjitha shkri-
met e tij q¢é ndérlidhen me ¢éshtjen e fesé i shtron konturat dhe ka-
het, merr né konsideraté té kaluarén historike, rrénjét e besimeve
té pérhapura ndér shqiptar dhe gjendjen reale né momentin aktual.
Késhtu vepronte ai me mjeshtri té rrallé edhe kur trajtonte té drejtén
zakonore shqiptare pérkatésisht Kanunin e Leké Dukagjinit me té
cilin ishte rregulluar edhe pozita shoqérore e Kishés dhe Xhamisé
pér té cilén jep mendimin kritik duke théné: “Kanuni i ka dhéné
vend té réndésishém kishés dhe xhamisg, té cilat kané pasur pozité té
privilegjuar”,® edhe pse jo gjithheré té merituar. Ndérsa né rastin e
trajtimit t€ pérhapjes sé islamizmit ndér shqiptar, ai pérmend pérveg
formave veprimit dhe qéllimit edhe gjendjen e raportet ndérmjet
popullatés shqiptare pas ndryshimeve té pérkatésisé fetare duke kon-
statuar me té drejté: “edhe pse u bé ndasia fetare, shqiptarét e mbanin
veten si véllezér7, pér té vazhduar me elaborimin e géshtjes deri né
nxjerrjen e pérfundimit qé pasqyronte gjendjen reale: “ shqiptarét
mysliman i konsideronin shumé mé té afért shqiptarét e krishteré se
sa turqit osman, pa marré parasysh se kéta i pérkitnin besimit mysli-
man”8. Shkakun e késaj dukurie sipas profesor Hadrit duhet kérkuar:
“ né burimin etnik dhe gjuhén e pérbashkét té shqiptaréve pa dallim
feje”. 9

Ali Hadri ishte i vetédijshém pér pamundésiné e shqiptaréve
qé nuk arritén fené ta ngritin dhe ta zhvillojné né formén e njé
botékuptimi té stérholluar filozofik, pér kété dhe arsye té tjera ai u
bashkua me variantin dhe definimin e fesé sipas modelit té rilindésve
tang, sipas t& ciléve mbi gjith¢ka jané interesat e kombit pra : “Feja e
shqiptarit éshté shqiptaria”. Kjo formulé pér kohen dhe rrethanat kur
u shtrua, kur jetuan dhe vepruan ideatorét e saj ( Pashko Vasa e mé
voné Ali Hadri) ishin nivelet mé té larta t¢ mundshme intelektuale
dhe paraqisnin interesat kulminante kombétare té cilat padyshim
se mund té jané edhe sot e késaj dite té pranueshme, aktuale dhe

6 Po aty, £.56.
7 Po aty, £.76.
8 Po aty,
9 Po aty.

interesante. Qéndrim t& ngjashém ka mbajtur profesor Hadri edhe
né konsultén e ortografisé dhe té gjuhés letrare shqipe, mé 1968 né
Prishting, ku veg tjerash kishte théné : ** nuk e kemi pér detyré té
profetizojmé lidhur me ¢éshtjen se &shté véshtiré té pérvetésohet
nga populli gjuha letrare, sepse kétu éshté fjala pér njé problem, i
cili duhet realizuar me kohé...”,10 duke vené né spikamé réndésiné
e njésimit t& drejtshkrimit pér gjuhén letrare kombétare mbéshtet
devizén: * Njé komb- njé gjuhé letrare njé drejtshkrim”. 11

Né rrjedhén e zhvillimeve té pérgjithshme shoqérore kané
ndikim té konsiderueshém edhe rrethanat aktuale té kohés thoshte
profesori e studiuesi i mirénjohur i pérmasave botérore Ali Hadri.
Qéndrimi i sistemit monist ndaj fesé ishte i njéanshém dhe jo i dre-
Jt&, gj€ qe e komplikonte edhe qasjen shkencore dhe trajtimin e dre-
Jté té fesé edhe té shqiptarét, té& cilét pér dallim prej fqinjéve té tyre
kishin dhe kané degézim apo shumési besimesh. Kéto karakteristika
njerézore e fetare té€ shqiptaréve jané té veganta dhe interesante. Pér
dallim prej popujve té tjeré, shqiptarét asnjéheré nuk kané shpre-
hur mosdurim fetar as ndaj té tjeréve e as ndaj bashkékombéseve té
tyre. Pér kété vegori té shqiptaréve profesor Ali Hadri né pérgjigjen
ndaj shkrimit tendencioz e antishqiptaré té publicistit nga Maqedo-
nia Nijazi Limanovi, pérveg tjerash shkruan: “ Tanimé éshté i njohur
njé fakt historik, 1 pranuar gjerésisht, se populli shqiptar asnjéheré
nuk ka gené fanatik né piképamje té besimit fetar, brendapérbrenda
gjiut té tij kané jetuar me njé tolerancé t& duhur ithtarét e tri konfe-
sioneve ( mysliman, ortodoks dhe katolik), tek ta ka zotéruar mbi
té gjitha ndjenja kombétare”. Duke e thelluar kété mendim té tij,
ai vazhdon: “ sikur shqiptarét e fesé islame té ishin fanatik, ose si¢
thoté N. L., trashégimtaré té turqve né drejtim té islamizimit masivé
té Maqgedonisé Peréndimore dhe t& Kosovés, duhej té pritej g€ ata
para sé gjithash ta tregonin kété né mesin e tyre, duke kompozuar
homogjenitetin fetar t& popullit t& vet dhe késhtu si njé trup ta va-

10 Kongresi i drejtéshkrimit té gjuhés shqipe 20-25 néntor 1972, Prishting, 1974.
£.204.
11 Po aty.

zhdonin punén né drejtim té islamizimit edhe t€ popujve té tjeré t&
krishteré té viseve fginje.” 12

Interesimi dhe ndihmesa pér trajtim gjithépérfshirés dhe shken-
cor té ¢éshtjes sé fesé te shqiptarét, e profesor Ali Hadrit mund té
vihet né dukje edhe te pérkrahja, mbéshtetja, udhéheqja dhe mé voné
botimi i projektit té temés sé magjistraturés dhe té doktoranturés qé
lidhej drejtpérdrejt me zhvillimin historik té fesé dhe té institucione-
ve té tyre né Kosové. Né vitin 1980 kur isha punétor i ri shkencor
né Institutin e Historisé¢ sé Kosovés né Prishtiné prej profesor Ali
Hadrit mora idené qé té hulumtoi dhe pérpunoi temén : “Bashkésité
Fetare né Kosové dhe zhvillimi historik i tyre”. Tema ishte intere-
sante, atraktive dhe e pa hulumtuar deri né até kohé. Porosia ishte té
fillohej puna menjéheré. Ndihmesa né hartimin e versionit punues té
projektit, késhillat dhe sugjerimet e shumta ishin nxitése dhe shumé
té dobishme pér punén time. Pér shumicén e késhillave té tjera, po-
rosive dhe té sugjerimeve, té cilat ishin té mbéshtetura, t€ matura, té
drejta, té pranueshme pér mua si bartés i projektit kishin njé réndési
té veganté. Té réndésishme dhe té pranueshme géndrimet e profesor
Hadrit ishin edhe pér besimtarét dhe udhéheqgésit e institucioneve
té shumta fetare. Gjithashtu té kénagshme dhe té pranueshme ishin
ato géndrime té tij ndaj fesé né pérgjithési edhe pér shumicén e zyr-
taréve té institucioneve té pushtetit si edhe pér kategoriné e ateistéve
qé ishin produkt i sistemit dhe politikes moniste té asaj kohe. Nga
kjo qé€ u tha né kété kumtesé té shkurtér, né kété simpozium té réndé-
sishém shkencor, kushtuar figurés emblematike té historiografisé dhe
té historisé toné kombétare Akademik Ali Hadrit me té drejté mund
té konkludojmé se ndihmesa e tij edhe né 1émin e fesé ishte e madhe
dhe e réndésishme.

12 Ali Hadri, Marrédhéniet shqiptare — jugosllave, Prishting, 2003, f.275.

Prof. dr. Haki KASUMI
SUMMARY

ALI HADRI’S APPROACH REGARDING QUESTION OF
RELIGION

Academic Ali Hadri, besides many aspects of history, he dealt
with social, cultural, and political issues, but also religion ones. His
approach fully supported by norms and scientific achievements of his-
toriography, arrived to reliable and acceptable findings, and conclu-
sions on the field of religion. Complexity of religious issues among
Albanians, under circumstances of a monist system, he analyzed with
virtuosity, which marks can be found in textbooks of primary and high
education, and in various publications and studies, as well as, in his
support and assistance as academic supervisor.

